
Parathënie 

Organizatat e shoqërisë civile luajnë një rol të rëndësishëm si partnerë të autoriteteve të nivelit 
qendror dhe mekanizmave ndërkombëtarë të llogaridhënies në misionin tonë të përbashkët për të 
forcuar demokracitë pjesëmarrëse dhe procesin e integrimit në BE në Ballkanin Perëndimor duke 
fuqizuar shoqërinë civile dhe të rinjtë për të marrë pjesë aktive në vendimmarrje dhe duke stimuluar 
një mjedis ligjor dhe financiar mundësues për shoqërinë civile. Këto udhëzime janë zhvilluar nga 
ekipi i ReLOaD1 në Kosovë* , një projekt rajonal i financuar nga Bashkimi Evropian dhe i zbatuar 
nga UNDP-ja në partneritet me qeverisjet lokale partnere. Udhëzimet u drejtohen organizatave 
të shoqërisë civile në mbështetje të përpjekjeve të tyre të pavarura dhe të përbashkëta për të 
përmirësuar dhe plotësuar shërbimet dhe proceset publike informale dhe formale që u përgjigjen 
nevojave dhe mundësive të komunitetit të tyre. Specifikisht, udhëzimet trajtojnë mënyrat se si 
mund të drejtohen më së miri përpjekje të tilla kur synimet e tyre shërbejnë për këto qëllime. Ky 
nuk është një manual - përkundrazi, ai parashtron një sërë “gjërash që duhen bërë dhe nuk duhen 
bërë” të propozuara sipas këndvështrimit dhe këshillave të ekipit të angazhuar drejtpërdrejt në 
terren me OSHC-të gjatë një periudhe prej tetë vjetësh, duke lehtësuar planifikimin gjithëpërfshirës, 
zbatimin bashkëpunues dhe monitorimin dhe raportimin transparent, si dhe më e rëndësishmja 
promovimin e partneritetit të shëndetshëm me pushtetin lokal, OSHC-të dhe komunitetet. 

Synimi i këtyre udhëzimeve është të sigurojë që mësimet e nxjerra nga ky proces dhe zgjidhjet 
e përbashkëta praktike të shpërndahen midis OSHC-ve, institucioneve dhe organizatave dona-
tore për të udhëhequr dhe ndihmuar proceset e ngjashme përtej kornizës kohore të ReLOaD dhe 
përtej partnerëve që ishin pjesë e këtij procesi të përbashkët. 
1

1 Referencat për Kosovën do të kuptohen në kontekstin e Rezolutës 1244 të Këshillit të Sigurimit (1999).
* �Për Bashkimin Evropian, ky përcaktim është pa paragjykuar pozicionet rreth statusit, si dhe është në përputhje me Rezolutën 
1244/1999 të KS të OKB-së dhe opinionin e GJND-së mbi Deklaratën e Pavarësisë së Kosovës.

Programi Rajonal për Demokracinë Lokale 
në Ballkanin Perëndimor
2017 – 2024

Agjenda e anëtarësimit në BE në rajon promovon rolin e OSHC-ve për avancimin e demokratizimit. Këtu përfshihen 
konsultimi në vendimmarrje, kontributi në procese të lidhura me ndryshime në politika dhe rregullatore, si dhe 
promovimi i llogaridhënies publike. Programi ReLOaD në Ballkanin Perëndimor ka qenë në zhvillim prej vitit 2017, me 
fazën e dytë që përmbyllet në vitin 2025, në gjashtë juridiksione në mbarë rajonin.

Donatorët Përfituesit

16,000 individë

98 punëkërkues të rinj 75 praktikantë
11 qeverisje lokale 
dhe OSHC

Buxheti

Më shumë se 1,000 
pjesëmarrës

587 persona 
të trajnuar për 
Menaxhim të Ciklit 
të Projektit

Bashkimi Evropian,
Institucionet lokale,
UNDP-ja.

Institucion qendrore dhe lokale,
Institucion kulturore qendrore 
dhe lokale,
Biznese mikro dhe të vogla, 
Komunitetet.

Bashkimi Evropian, institucionet lokale, shoqëria 
civile, Zyra për Qeverisje të Mirë/Zyra e Kryemin-
istrit, Ministria e Administrimit të Pushtetit Lokal, 
Ministria e Punëve të Brendshme, Ministria e 
Financave, Punës dhe Transfereve, Asociacioni i 
Komunave të Kosovës, CiviKos.

Kanë përfituar nga 90 projekte të zbatuara 

në nivel lokal në dy faza.

përfituan aftësim profesional, 17 prej tyre u 
punësuan në kompani lokale, 20 u punësuan 
diku tjetër, 47 janë në kërkim aktiv të punësimit 
dhe 14 janë të vetëpunësuar me sukses.

prej tyre, 10 siguruan pozita në departamente 
komunale, 13 në organizata të tjera, 7 janë në 
arsim ose po kërkojnë mundësi dhe 45 po e 
përfundojnë tani.

themeluan partneritete, përmirësuan shërbi-
met lokale, i përafruan me nevojat lokale, si 
dhe nxitën demokraci lokale pjesëmarrëse.

Hyni në www.undp.org/kosovo ose skanoni këtë kod QR 
për më shumë informacion rreth punës së UNDP-së:

Përfshirë përfaqësues të komunave, 

përfaqësues të OSHC-ve.

në 24 iniciativa të udhëhequra nga të rinjtë 
të zbatuara në projekte shumë-sektoriale në 
shëndetësi, mjedis, arsim dhe kulturë, duke 
adresuar nevojat e komuniteteve.

1. Planifikimi 
1.1 Faza para dizajnimit

Për të siguruar një proces gjithëpërfshirës dhe efektiv përpara dizajnimit të projektit, është esenciale 
që komunat dhe Organizatat e Shoqërisë Civile (OSHC) të bashkëpunojnë në mënyrë aktive. 
Së pari, ngritja e kapaciteteve duhet të prioritizohet për të dyja palët duke ofruar trajnime dhe 
informacion për tema specifike që lidhen me projektet e ardhshme dhe thirrjet publike për OSHC-
të. Veç kësaj, organizimi i dëgjesave publike me konsultime të hapura u mundëson komuniteteve 
lokale të marrin pjesë në procesin e vendimmarrjes. Është kruciale të ketë monitorues dhe vëzhgues 
nga shoqëria civile gjatë dëgjesave publike për të garantuar transparencë, gjithëpërfshirje dhe 
llogaridhënie. Opinionet dhe sugjerimet e secilit duhet të merren seriozisht dhe të konsiderohen 
si një komponent kyç në fazën para projektimit të iniciativave. Kjo qasje jo vetëm që ndërton 
besimin e publikut, por gjithashtu kontribuon në krijimin e projekteve që janë më të përshtatshme 
dhe më të qëndrueshme për komunitetin.

Organizatat e shoqërisë civile (OSHC-të) luajnë një rol jetik në promovimin e transparencës, 
llogaridhënies dhe angazhimit të komunitetit. Për të maksimizuar ndikimin e tyre, OSHC-të 
inkurajohen të marrin pjesë aktive në proceset e planifikimit, dëgjesat buxhetore, duke u përfshirë 
në iniciativat buxhetore me përgjegjshmëri gjinore. Duke formësuar strategji që promovojnë 
barazinë dhe duke vëzhguar alokimin dhe përdorimin e resurseve publike, OSHC-të mund t’i 
përafrojnë përpjekjet e tyre me prioritetet e komuniteteve të cilave u shërbejnë. Për më tepër, 
është edhe përfshirja e tyre në diskutimet publike të organizuara nga qeverisja lokale brenda 
zonave të tyre të veprimit ose në të cilat synojnë të angazhohen. Ky përfshirje aktive ua lejon të 
kontribuojnë me njohuri të vlefshme dhe të avokojnë për nevojat e komuniteteve të tyre.

Për më tepër, OSHC-të duhet të konsiderojnë bashkimin me grupe të pavarura informale 
ose organe vëzhguese për të monitoruar aktivitetet e institucioneve publike, duke siguruar 
llogaridhënie dhe duke ngritur besimin. Shqyrtimi dhe konsultimi i rregullt i dokumenteve 
strategjike të nivelit lokal dhe qendror është gjithashtu esencial për identifikimin e mundësive 
për intervenim ose për të kontribuar në mënyrë efektive. Po aq e rëndësishme është ruajtja e të 
kuptuarit të thelluar të komuniteteve dhe grupeve të targetuara të cilave u shërbejnë. Nëpërmjet 
hartëzimit të vazhdueshëm të kërcënimeve dhe mundësive, OSHC-të mund të mbeten adaptive, 
të adresojnë sfidat e ngutshme dhe të zhvillojnë strategji që përputhen me nevojat në zhvillim të 
palëve të tyre të interesit. 

OSHC-të duhet të jenë pjesë e procesit të propozimit dhe përcaktimit të prioriteteve dhe fushave 
tematike për thirrje të ndryshme për propozime, siç ishte rasti me ReLOaD, për të siguruar përafrimin 
e tyre me nevojat në terren. 

Gjatë këtyre proceseve, qeverisjet lokale që zbatojnë skema të rregullta mbështetëse për OSHC-
të duhet të mundësojnë një mjedis të përshtatshëm gjithëpërfshirës për bashkëpunim dhe të 
sigurojnë që vazhdimisht të vendosen mekanizmat për komunikim transparent dhe efektiv. 

� �Merrni pjesë në planifikim dhe diskutim në nivel lokal dhe tregohuni aktiv në 
ofrimin e komenteve. 

� �Kërkoni përfshirjen e nevojave prioritare në agjendën komunale dhe 
sigurohuni që çështjet e ngutshme në nivel lokal të sillen në vëmendjen e 
vendimmarrësve.

1.2 Dizajni i projektit 

Duke e njohur situatën dhe duke qenë të qartë për intervenimet e nevojshme, OSHC-të do ta 
pozicionojë lehtësisht rolin e vet në procesin e dizajnimit të zgjidhjeve dhe do të bëhen palë kyçe 
të interesit në lehtësimin e veprimeve të kërkuara në këtë drejtim. 

Në këtë pikë, OSHC-të duhet t’i kushtojnë vëmendje përafrimit të projekt-propozimeve dhe 
aktiviteteve të tyre me temat përkatëse prioritare të Thirrjes(ve), për të shmangur diskualifikimin e 
projektit të propozuar gjatë vlerësimit të relevancës së tij. 

Gjatë përcaktimit të zgjidhjes(ve) dhe përshkrimit të saj përmes projekt-propozimit, OSHC-të duhet t’i 
kushtojë vëmendje përshkrimit të situatës duke marrë parasysh këndvështrimin e lexuesve dhe nevojën 
e tyre për informacion të qartë dhe konciz. Informacioni i sfondit për situatat duhet të mbështetet me 
të dhëna dhe fakte reale dhe zyrtare sa herë që janë të disponueshme, ndërsa supozimet e paqarta 
duhet të shmangen. E njëjta qasje duhet të zbatohet gjatë përcaktimit të aktiviteteve të propozuara 
për të adresuar hendekë ose nevoja specifike, të cilat duhet të jenë gjithashtu të qarta për sa i përket 
kohëzgjatjes, vendndodhjes, numrit ose partnerëve dhe pjesëmarrësve të përfshirë, mjeteve të 
verifikimit dhe rezultateve të pritura për secilin nga aktivitetet. 

OSHC-të do të jenë komode në paraqitjen e të gjithë informacionit të detajuar të kërkuar për 
grupin(et) e targetuar për projektin e përgjithshëm dhe/ose për secilin aktivitet individual. Më 
e rëndësishmja është se OSHC-të duhet ta paraqesin ndryshimin ose përmirësimin e synuar që 
synojnë të arrijnë me veprimet e tyre të propozuara për sfidat dhe proceset përkatëse. Duke 
përcaktuar aktivitetet, objektivat e intervenimit, rezultatet e pritura dhe karakteristikat e grupit(ve) 
të targetuar prej tyre, OSHC-të do të jenë në gjendje të përcaktojën treguesit dhe metodat ose 
mjetet për përcjelljen dhe monitorimin e përfundimit dhe arritjes së ndikimit të pritur të projektit. 

Përcaktimi i këtyre elementeve mundëson përpunim më të lehtë të Kornizës Logjike të projektit 
të propozuar dhe strukturimin e kronologjisë së aktiviteteve të planifikuara në një plan të qartë të 
aktiviteteve. 

Një aspekt tjetër i rëndësishëm që duhet marrë parasysh gjatë dizajnimit të një propozimi 
është planifikimi i strategjisë së komunikimit dhe prezantimi i veprimeve dhe mjeteve që do të 
mundësojnë dhe rrisin vizibilitetin e aktiviteteve të projektit dhe do t’i shpërndajnë në mënyrë 
efektive objektivat, aktivitetet dhe rezultatet e tij, si dhe do të arrijnë audiencë e targetuar. 

Për të mundësuar zbatimin e aktiviteteve të planifikuara, OSHC-të duhet gjithashtu të vlerësojnë 
burimet njerëzore të nevojshme për t’u angazhuar, koston e përafërt të shërbimit(ve) dhe/
ose produkteve të kërkuara që do të angazhohen/kontraktohen/prokurohen. Kostoja duhet 
të bazohet në hulumtimin paraprak të tregut ndërmjet ofruesve të shërbimeve/produkteve të 
ngjashme. OSHC-të duhet gjithashtu ta bëjnë planifikimin bazuar në kapacitetin e tyre për 
menaxhim financiar duke marrë parasysh shkallën e projekteve të tyre të zbatuara më parë dhe 
përvojën e stafit të planifikuar menaxhues. Është e rëndësishme që OSHC-të t’i ndjekin kriteret 
dhe udhëzimet e thirrjes për limitet e pjesës së pranuar të buxhetit për shpenzimet administrative, 
blerjen e pajisjeve dhe aktivitetet e projektit. Për më tepër, është kruciale të shqyrtohet seksioni 
Pyetjet më të shpeshta gjatë fazës së përgatitjes së projektit, pasi që shpesh përmban përgjigje 
për shumë pyetje të bëra zakonisht.

� �Informohuni për përditësimet rreth zhvillimeve në komunitetin tuaj, komunë 
dhe më gjerë. 

� �Përshkruani qartë problemin që synoni ta adresoni, propozoni aktivitete të 
përcaktuara mirë dhe specifikoni resurset e kërkuara. 

� �Sigurohuni që të përdorni shabllonet e kërkuara të thirrjes publike për OSHC-
të pa i përzier ato.

1.3 Procedura e aplikimit

Paketa e aplikimit për secilën thirrje përfshin një sërë shabllonesh të detyrueshme që duhet të 
plotësohen, një sërë dokumentesh të kërkuara mbështetëse dhe udhëzime për aplikim. 

Gjatë përgatitjes së dokumenteve dhe para dorëzimit të aplikimit, OSHC duhet t’i lexojë me kujdes 
udhëzimet dhe të kontrollojë listën e dokumenteve të kërkuara për të siguruar pajtueshmërinë 
administrative me kërkesat e thirrjes dhe për të shmangur diskualifikimet e mundshme në nivel teknik. 

� �Lexoni dhe respektoni Udhëzimet për secilën thirrje publike për OSHC-të. 

� �Respektoni listën kontrolluese të dokumenteve të detyrueshme dhe 
mbështetëse të kërkuara dhe respektoni afatin e aplikimit.

� �Merrni pjesë në të gjitha sesionet e trajnimit dhe punëtoritë praktike të organizuara 
nga donatori ose komuna në lidhje me thirrjen publike për OSHC-të.  

2. Zbatimi 

Pas mbylljes së thirrjeve publike, procesi i vlerësimit zgjat 2-4 javë, ndërsa koha ndërmjet njoftimit 
zyrtar se projekti është vlerësuar pozitivisht dhe do të mbështetet dhe nënshkrimit zyrtar të 
kontratës/marrëveshjes së grantit zakonisht zgjat 2-4 javë shtesë. Kjo duhet të merret parasysh 
nga OSHC-të gjatë planifikimit të intervenimeve dhe aktiviteteve të tyre në kuadër të projekteve 
specifike të propozuara për të siguruar planifikimin e duhur në përputhje me rrethanat në terren 
dhe për të shmangur sfidat e mundshme gjatë zbatimit më pas. 

Nënshkrimi i kontratës/marrëveshjes së grantit shënon nisjen zyrtare të projektit dhe mundësinë 
për të filluar zbatimin e punimeve përgatitore, aktiviteteve dhe shpenzimeve.

� �Mos harroni kohën e nevojshme për vlerësimin dhe nënshkrimin zyrtar të 
kontratës kur planifikoni aktivitetet dhe projektin.

� �Kontrolloni kalendarin e festave zyrtare dhe datat/ngjarjet e rëndësishme 
zyrtare. 

� �Mos e filloni zbatimin e aktiviteteve apo shpenzimeve para nënshkrimit 
zyrtar të kontratës/marrëveshjes, pavarësisht se jeni informuar zyrtarisht për 
rezultatet pozitive. 

� �Merrni pjesë në sesione informuese për të qartësuar procedurat e zbatimit.

� �Konsideroni korrespondencën me email si mjetin kryesor të komunikimit për 
aprovimet dhe çështje të tjera të lidhura me projektin.

2.1. Prokurimi 

Zbatimi i projektit fillon me përgatitjen e planit të aktivitetit dhe planit të prokurimit, i cili ofron 
mundësinë për të identifikuar dhe përcaktuar nevojën për prokurimin e shërbimeve të kërkuara, 
blerjen e produkteve specifike dhe/ose angazhimin e burimeve njerëzore të nevojshme për 
zbatimin e aktiviteteve të projektit. 

OSHC-të duhet të informohen dhe të respektojnë procedurat e kërkuara për shërbime specifike, të 
sigurohen që të kërkojnë dokumente të sakta nga ofruesit potencialë të shërbimeve që aplikojnë 
dhe ofertojnë. Për të siguruar një proces transparent dhe konkurrues, OSHC-të duhet t’i publikojë 
thirrjet për oferta/propozime dhe të shpërndajnë informacionin ndërmjet sa më shumë palëve të 
interesit/ofertuesve potencialë në treg. 

Për secilin hap të procedurave të planifikimit, zbatimit dhe prokurimit, në secilën thirrje, duhet 
të aplikohet paketa specifike e shablloneve të përcaktuara. Për shembull, planet e aktiviteteve, 
plani i prokurimit, thirrja për oferta/propozime, procesverbalet nga vlerësimi i ofertave, kontratat, 
shabllonët e raportimit etj., janë disa nga shabllonet kryesore që i jepen OSHC-së me nënshkrimin 
e grantit/ marrëveshjes së kontratës dhe do të përdoret nga OSHC-ja veçanërisht në rast se OSHC-
ja nuk aplikon shabllone të veta të ngjashme për raste të tilla. 

Për kontraktimin e një ofruesi shërbimi dhe/ose produkti, i cili buxhetohet mbi 250.00 euro, 
OSHC-ja duhet të bëjë një thirrje të hapur për ofertim dhe të sigurojë mbledhjen e të paktën tri 
ofertave të përgjegjshme, të cilat duhet të vlerësohen nga një komision prej tre anëtarësh. Ndërsa 
për angazhimin e shërbimeve dhe blerjen e produkteve, të cilat janë të buxhetuara nën 250.00 
euro, OSHC-ja mund të zbatojë një procedurë të drejtpërdrejtë të kontraktimit dhe të sigurojë 
arsyetimin e duhur.  

Në secilën vijë buxhetore, OSHC-ja duhet të organizojë rendin kronologjik të dokumenteve si 1. 
thirrjen për oferta, 2. komunikimin e mundshëm me shkrim me ofertuesit, 3. ofertat/propozimet e 
pranuara me të gjitha dokumentet mbështetëse për ofertuesin(ët), 4. procesverbalin e vlerësimit 
të plotësuar me informacionin e kërkuar dhe të nënshkruar nga anëtarët e komisionit të vlerësimit, 
5. kontratën me ofruesin e përzgjedhur të shërbimit/produkteve, 6. raportin e tyre për shërbimin e 
ofruar, 7. oraret kohore mujore për stafin dhe konsulentët e angazhuar, 7. faturën për shërbimin/
produktin e ofruar, 7. dokumentet dhe të dhënat e tjera mbështetëse nëse ka, 8. vërtetimin e 
pagesës me informacionin e kërkuar etj. 

2.2 Dokumentacioni Kopje fizike dhe Online

Gjatë organizimit të të gjitha dokumenteve mbështetëse që korrespondojnë me vijat buxhetore, 
OSHC-ja duhet të mbajë shënimet e këtyre dokumenteve në kopje origjinale fizike të organizuara 
në tri dosje: 1. Dokumentet administrative (me dokumentet e prokurimit) 2. Dokumentet financiare 
(faturat dhe dëshmitë e pagesave), 3. Dokumentet/materialet e vizibilitetit (postimet, materialet 
promovuese dhe produktet).

Paralelisht, zhvilloni një arkiv digjital të strukturuar me skedarë të përbashkët për të plotësuar 
shënimet fizike. Koordinoni me ekipin e donatorëve për të siguruar që formati të përputhet me pritjet 
e tyre. Ky konfigurim lehtëson reagime në kohë reale dhe siguron mbarëvajtje të komunikimit, duke 
ju lejuar të adresoni komentet dhe ta përmirësoni me shpejtësi dokumentacionin.

Përdorni platformën e organizuar dhe të sigurt online për ta ruajtur arkivin për qasje afatgjatë. Kjo 
qasje thjeshton vlerësimet, monitorimin dhe raportimin e ardhshëm. Sigurohuni që skedarët të 
emërtohen në mënyrë konsistente dhe të kategorizohen mirë për të mbështetur navigimin dhe 
përdorimin efikas nga të gjitha palët e interesit.  

� �Zhvilloni plane gjithëpërfshirëse (plane të aktiviteteve, plan prokurimi, plan 
vizibiliteti). 

� �Siguroni transparencë dhe drejtësi gjatë gjithë procesit (përfshirë thirrjet për 
oferta, thirrjet për shprehje interesi, shërbime kontraktuese etj.) 

� �Përdorni një sistem me tre dosje për kopjet fizike: Dokumentet Administrative, 
Dokumentet Financiare, Dokumentet e Vizibilitetit.

� �Krijoni një arkiv të përbashkët dhe të qasshëm online.

2.3 Vlerësimi dhe matja e ndikimit

Përcaktimi i rezultateve të pritura për secilin objektiv të propozuar, duke treguar numrin e 
pjesëmarrësve, përfituesve dhe palëve të interesit në krahasim me nivelet bazë përkatëse, i 
ndihmon OSHC-së ta përcjellë më lehtë përfundimin e secilit aktivitet dhe të sigurojë që po 
matet ndikimi i synuar. Përveç kësaj, të paturit e një pasqyre të qartë për masat dhe mjetet e 
verifikimit dhe zbatimin e tyre përmes zbatimit të projektit, mundëson mbledhjen e vazhdueshme 
të reagimeve nga palët e përfshira, si dhe në të njëjtën kohë lehtëson adresimin e çdo sfide të 
mundshme që mund të lindë gjatë zbatimit dhe përshtatjen e planit dhe aktiviteteve të zbatimit 
me rrethanat e reja. Secili ndryshim potencial për sa i përket kohës dhe strukturës së aktivitetit 
duhet t’i komunikohet nga OSHC-ja organizatës dhe/ose institucionit donator. 

Së bashku me përcjelljen dhe matjen e suksesit të aktiviteteve, vlerësimi i përgjithshëm i ndikimit 
mund të matet me arritjen e rezultateve dhe përfshirjen dhe reagimet nga palët e interesit. 

� �Përcaktoni rezultatet e pritura të projektit, produktet, numrin e pjesëmarrësve, 
përfituesit dhe palët e interesit të përfshira.

� �Zbatoni mjetet e verifikimit për secilin aktivitet.

2.4. Raportimi 

Në varësi të kornizës kohore të zbatimit të projektit dhe kërkesave të përshkruara në thirrjet 
përkatëse dhe nga donatorët, OSHC-ja duhet të dorëzojë raporte të rregullta, duke përfshirë 
raportet narrative dhe të progresit financiar, si dhe raporte të ndërmjetme dhe përfundimtare. 
Këto raporte duhet t’u përmbahen fushave të kërkuara në shabllonet e specifikuara të raportimit 
dhe të ofrojnë informacion të detajuar në lidhje me procesin e zbatimit, duke përfshirë sfidat e 
hasura dhe masat zbutëse të marra nga OSHC-ja.

Nëse donatori ofron komente ose kërkon informacion ose sqarime shtesë, OSHC-ja duhet t’i 
adresojë këto menjëherë dhe tërësisht.

Secili raport duhet të përfshijë dokumentet e nevojshme mbështetëse, që mbulojnë si zbatimin e 
aktiviteteve ashtu edhe proceset administrative/financiare. Kjo siguron transparencë dhe lehtëson 
vlerësimin gjithëpërfshirës nga organizata donatore.

� �Dorëzoni raporte rregullisht për të siguruar përditësime në kohë për progresin 
e projektit.

� �Ofroni detaje të plota në raportet tuaja, duke mbajtur parasysh se lexuesi 
mund të mos jetë aq i njoftuar me procesin sa ju.

2.5 Monitorimi dhe udhëzimi 

Monitorimi dhe përcjellja e rregullt e aktiviteteve, së bashku me matjen e ndikimit nga OSHC-ja, janë 
esenciale për të siguruar mbarëvajtjen e zbatimit të projektit dhe për ta adresuar në mënyrë efektive 
çdo sfidë të mundshme që mund të lindë për shkak të rrethanave ose faktorëve të ndryshëm. Gjatë 
përcaktimit të mjeteve të verifikimit për përfundimin e secilit aktiviteti dhe projekti, OSHC-ja duhet 
gjithashtu të krijojë një plan të brendshëm monitorimi dhe të specifikojë mjetet që do të përdoren.

Për më tepër, OSHC-ja duhet të ndjekë kërkesat e monitorimit të përcaktuara nga organizata 
ose institucioni donator. Në mënyrë të veçantë, ajo duhet ta pranojë të drejtën e donatorit 
për ta vizituar organizatën dhe lokacionet e projektit, për të kërkuar sqarime dhe për qasje në 
dokumentet përkatëse mbështetëse në çdo kohë. Në përgjigje ndaj takimeve apo vizitave ad hoc 
monitoruese, OSHC-ja duhet të bashkëpunojë plotësisht, si dhe gjatë takimeve të përkohshme 
dhe të rregullta monitoruese, duke iu përmbajtur planeve të propozuara dhe duke adresuar çdo 
rekomandim në lidhje me plotësimin e dosjeve të zbatimit të projektit.

OSHC-ja duhet të ndihet e sigurt në kontaktimin me organizatën/institucionin donator për çdo 
çështje të lidhur me projektin, duke përfshirë kërkimin e sqarimeve për proceset specifike ose marrjen 
e aprovimit për ndryshime dhe modifikime të mundshme. Njëkohësisht, OSHC-ja duhet të sigurojë 
komunikim të rregullt me të gjitha palët e interesit të përfshira, duke përdorur emailin, platformat 
specifike dhe skedarët e përbashkët, siç është dakorduar me organizatën ose institucionin donator.

� �Monitoroni zbatimin e aktiviteteve tuaja, proceset e prokurimit dhe menaxhimin 
financiar për të siguruar transparencë dhe efiçiencë.

� �Mos hezitoni të kontaktoni dhe të konsultoheni me organizatën ose 
institucionin donator në lidhje me çdo çështje të lidhur me projektin.

� �Përgjigjuni menjëherë kalendarëve dhe kërkesave të monitorimit të 
përcaktuara nga organizata ose institucioni donator.

� �Ftoni donatorët dhe komunën/institucionet në organizimin e eventeve.

3. Vizibiliteti dhe komunikimi 
Gjatë gjithë zbatimit të aktiviteteve të projektit, OSHC-ja duhet të inkorporojë masat e komunikimit 
dhe të vizibilitetit për të siguruar shpërndarjen transparente të informacionit rreth aktiviteteve dhe 
rezultateve, duke i arritur në mënyrë efektive audiencat e synuara. OSHC-ja duhet t’i përmbahet 
kornizës ligjore në fuqi që rregullon fotografimin ose filmimin e individëve, eventeve dhe 
lokacioneve. Sa herë që është e sigurt dhe e përshtatshme, duhet të kërkohet pëlqimi i informuar 
nga ata që fotografohen ose filmohen.

Informacioni për aktivitetet e zbatuara duhet të ndahet në ueb faqen e OSHC-së dhe platformat 
e rrjeteve sociale. Këtu përfshihen detaje të tilla si emri i projektit të partnerit/përfituesit, një 
përshkrim i shkurtër i projektit, objektivat dhe rezultatet e pritura, periudha e zbatimit (datat e 
fillimit dhe mbarimit) dhe personi i kontaktit për informacione të mëtejshme.

Për më tepër, OSHC-ja duhet të pranojë gjithmonë mbështetjen e ofruar për projektin dhe të 
përdorë deklaratat përkatëse, hashtag-e dhe etiketat në mënyrë të përshtatshme për të rritur 
vizibilitetin.

Aktivitetet e mundshme për të rritur vizibilitetin e projektit përfshijnë:
� �Aktivitete dhe evente në terren që përfshijnë ndërveprim të drejtpërdrejtë me përfituesit.
� �Trajnime, punëtori, takime koordinuese dhe evente të tjera të ngjashme.
� �Storje apo dëshmi me interes njerëzor.
� �Citate angazhuese nga OSHC-të partnere, udhëheqës të komunitetit ose profesionistë.
� �Pikat kryesore të arritjeve të projektit, publikimet, raportet ose studimet me interes publik.
� �Fushata vetëdijesimi, ndër të tjera.

Përpara se të publikojë ndonjë material apo produkt vizibiliteti, OSHC-ja zbatuese duhet të konsultohet 
me organizatën ose institucionin donator. Për të shmangur vonesat në publikim dhe për të siguruar që 
materialet të sigurohen në kohë dhe të jenë relevante, OSHC-ja duhet të planifikojë dhe të komunikojë 
në mënyrë efektive me organizatën donatore ose ekipin e institucionit.

� �Zhvilloni dhe zbatoni një plan gjithëpërfshirës komunikimi dhe vizibiliteti për 
të siguruar shpërndarje efektive të informacionit të projektit.

� �Llogaritni kohën e nevojshme për të aprovuar përmbajtjet promocionale 
dhe të vizibilitetit dhe mbani komunikim të rregullt me ekipin përgjegjës të 
organizatës/institucionit donator.

3.1 Strategjia e vizibilitetit dhe komunikimit

Komunikimi me publikun në lidhje me çdo aktivitet apo projekt të zbatuar, bazohet në Planin 
e Komunikimit dhe Vizibilitetit, i cili zhvillohet për të shërbyer si kornizë për palët e interesit 
të përfshira në zbatim. Plani identifikon objektivat e përgjithshme të komunikimit, grupet e 
targetuara, rolin e individëve të përfshirë në planin e komunikimit dhe vizibilitetit për secilin 
aktivitet, resurset e nevojshme, kornizën e monitorimit dhe vlerësimit, si dhe standardet etike që 
duhen respektuar gjatë procesit të zbatimit.

Plani i komunikimit dhe vizibilitetit ndahet me kujdes me OSHC-të përpara fillimit të aktiviteteve 
të zbatimit.

Në komunikimin e informacionit me publikun, OSHC-të janë të obliguara të rrisin vizibilitetin e 
donatorit, në rastin e ReLOaD të partneritetit BE-UNDP dhe kontributin e tij në përmbushjen e 
nevojave të njerëzve përmes mbështetjes për shpërndarjen transparente të fondeve të Bashkimit 
Evropian dhe rritjen e vetëdijesimit për të si donatori kryesor.  

3.2. Storje suksesi

Storjet e suksesit janë esenciale për të treguar ndikimin e OSHC-ve tek individët dhe komunitetet. 
Ato shërbejnë për të theksuar ndryshimet pozitive në jetën e njerëzve dhe për të demonstruar se 
si iniciativat dhe mbështetja e dhënë çojnë në transformime. 

Storjet e suksesit inkurajojnë një angazhim më të thellë duke ndarë përvoja të ngjashme njerëzore 
që rezonojnë me audiencën.

OSHC-të duhet t’i ofrojnë në mënyrë proaktive materialet relevante ekipit përgjegjës për udhëzime 
të organizatave donatore, duke lehtësuar krijimin e storjeve të suksesit, duke përfshirë ofrimin e 
informacionit të kontaktit dhe koordinimin e logjistikës për takimet - duke siguruar që resurset e 
nevojshme janë në dispozicion. 

Kur institucioni donator shpreh interes për zhvillimin e materialit, OSHC-të duhet ta mbështesin 
procesin duke përmirësuar komunikimin dhe qasjen.

OSHC-të duhet të synojnë të krijojnë përmbajtje që është me ndikim dhe e paharrueshme.

� �Konsideroni ofrimin e materialit për t’u publikuar në ueb faqet e ekipit 
përgjegjës të institucionit donator.

� �Synoni të ofroni narrativa që lidhen më së shumti me audiencën.

3.3. Rrjetet sociale

Informacioni rreth aktiviteteve të zbatuara shpërndahet në ueb faqet dhe rrjetet sociale ekzistuese 
të OSHC-ve. 

OSHC-ve u rekomandohet të kenë një faqe në rrjete sociale dhe të synojnë të ndajnë çdo aktivitet. 
Nuk lejohet krijimi i një ueb faqe ose profili në rrjete sociale në emër të projektit ose organizatës/
institucionit donator. 

Në rast se OSHC-ja dëshiron të krijojë një faqe/platformë për projektin e tyre të mbështetur në ueb 
faqen e tyre, duhet të konsultohet fillimisht me ekipin përgjegjës.

Gjatë zbatimit të aktiviteteve të financuara nga BE-ja, ueb faqet duhet të përmbajnë logon e 
donatorit/partnerëve të projektit dhe një vegzë që çon në më shumë informacion rreth projektit 
ReLOaD2 nëse kërkohet, megjithatë, e gjithë kjo duhet të aprovohet nga ekipi përgjegjës për të 
vazhduar.

Secili postim në secilën platformë të rrjeteve sociale duhet të përfshijë mohimin përkatës të 
përgjegjësisë të dhënë nga projekti ose organizata/institucioni mbështetës. Për rastin e ReLOaD, 
shënimi i mëposhtëm përfshihet në fund: 

Ky projekt/aktivitet/fushatë…(ose tjetër) mbështetet nga Programi Rajonal për Demokracinë 
Lokale në Ballkanin Perëndimor 2 (ReLOaD2), i financuar nga Bashkimi Evropian (BE) dhe i zbatuar 
nga Programi i Kombeve të Bashkuara për Zhvillim (UNDP).

Projektet e tjera të financuara nga donatorët kanë deklarata të ndryshme që duhen përdorur. 

Është e rëndësishme të mos harroni se udhëzimet për komunikimin dhe vizibilitetin mund të 
ndryshojnë për materiale të ndryshme në rrjete sociale. Prandaj, OSHC-të duhet ta kontaktojnë 
gjithmonë ekipin përgjegjës për ndihmë. OSHC-ja duhet të ndjekë rekomandimet e ekipit për të 
siguruar pajtueshmërinë dhe efektshmërinë.

Kur shkruani një postim në rrjete sociale:

� �Jepni një temë dhe qëllim të qartë – Kujt po i drejtohemi? Çka duam të 
arrijmë? A po e drejtojmë audiencën në një ueb faqe? A po e ftoni audiencën  
ta ndajnë postimin me të tjerët? Po filloni një diskutim? Rritni vetëdijesimin? 
Po i ftoni për pjesëmarrje në një event? Informoni për një event?

� �Inkurajoni angazhimin e audiencës.

� �Shoqëroni postimin me një foto, video, vegzë ose multimedia tjetër me cilësi 
të lartë për ta bërë postimin të dallohet.

� �Bëni postim të shkurtër, aktual dhe përdorni gjuhë bindëse dhe koncize. 

